
ІЛЕ АЛАТАУЫНДА СИРЕК КЕЗДЕСЕТІН ERYSIMUM CROCEUM  
M.POP. ӨСІМДІГІНІҢ АНАТОМИЯЛЫҚ ЕРЕКШЕЛІКТЕРІ 

 
Сербаева Ақерке Дуйсенбековна 

Əл-Фараби атындағы Казақ ұлттық университеті 
Serbaeva.akerke@gmail.com 

 
Iле Aлaтaуының солтүстiк-шығыс бөлiгi мен Күнгей Aлaтaуындa кездесетiн, aреaлы қысқaрып бaрa 

жaтқaн түрдiң бiрi Erysimum croceum өсiмдiгi. Сирек кездесетін жəне эндемдік өсiмдiк түрлерінің 
биологиялық ерекшелiктерiн тереңiрек бiлу үшiн олaрдың жеке дaму циклдaрындaғы морфологиялық жəне 
aнaтомиялық құрылысының ерекшелiктерiн бiлу өте маңызды болып тaбылaды. Себебі, анатомиялық 
құрылысын зерттеу əртүрлі экологиялық ортаға бейімделу қабілетін анықтауға мүмкіндік беретін əдіс 
болып табылады. 

Анатомиялық құрылысын зерттеу үшiн жалпы қабылданған əдiстеме М. Н. Прозина (1960), А. Я. 
Пермяков (1988), Р. П. Барыкина (2004) құрылымдық талдаулар əдiстерi арқылы жүргiзiлiп, уақытша 
препараттар даярланды. Өлшемдер мен микрофотографиялар видео микроскоп Micros Австрия MCX100 
камерасы 519 CU5.0M CMOS арқылы жасалынды. Эндем түрдің морфологиялық жəне анатомиялық 
құрылысы ерекшеліктері салыстырмалы түрде берілді.  

Зерттеу барысында түрдің жойылу себебін анықтау мақсатында тұқымының өсу қарқындылығы 
зерттелді, нəтижесінде өсу жылдамдығы өте баяу, өну қарқындылығы да өте төмен 18%-ды көрсетті. 
Өскіндердің 45-тəуліктегі морфологиялық құрылысындағы орташа көрсеткіштері, жалпы ұзындығы 
6,67±3,84см, гипокотильдің ұзындығы 1,12±0,06см, тaмырдың ұзындығы 5,49±3,57см, Жaпырaқтың 
ұзындығы 0,39±0,63см, Жaпырaқ енi 0,2±0,2см болғандығы анықталды. Іле Алатауында 1-популяция (N43* 
06.316’,E077* 04.184’) Кіші Алматы шатқалынан жəне 2– популяция (N43* 04.790’,E076* 59.512’) Үлкен 
Алматы шатқалындағы Erysimum croceum өсімдігінің морфо-анатомиялық ерекшеліктері айқындалды. 
Тамыр мен жапырақтың анатомиялық кесінділері виргинильді жəне генеративті кезеңдерде салыстырыл-
ды, ал сабақ тек генеративті кезеңде зерттелді, сабақтың ішкі құрылысындағы басты ерекшелігі орталық 
шеңберде өткізгіш шоқтар арасында склеренхиманың шоғырлануы жəне кіші шоқ пен ірі шоқ кезектесіп 
орналасқан.  

Erysimum croceum өсiмдiгi сабағының анатомиялық құрылысы көп қырлы, эпидермис клеткаларында 
трихома дамыған. Алғашқы қабық паренхима клеткалары тек қырларында ғана сақталған, орталық 
шеңберде белгiлi бiр ретпен кеңейiп өткiзгiш шоқтар орналасқан, коллатеральды ашық шоқтар түзедi. 
Басты ерекшелік екі шоқ арасында шоғырланып шоқ түзген склеренхима байқалды. Өзек кеңейген, 
паренхималары бiркелкi клеткалардан құралған, сабақтың басым бөлiгiн алып жатқандығы анықталды.  

Жапырақтың құрылысында орталық жүйкеде өткiзгiш шоқтың жоғарғы жағында ауалық қуыс 
айқындалды. Төменгi эпидермисте үш жұлдызды трихомалар жақсы дамыған.  

Erysimum сroceum өсiмдiгi тамырының морфометриялық көрсеткiштерiн салыстыру барысында №1 
популяцияда жоғары көрсеткішке ие екендігі анықталды. №1 популяция Іле Алатауының Кіші Алматы 
шатқалынан ылғалды беткейлерінен жиналғандықтан Үлкен Алматы шатқалына қарағанда ылғалдылық 
мөлшерінің жоғары болуына орай, тамырда ксилема ірі түтіктерді құраған. Кіші Алматы шатқалы өсу 
ареалы болып табылғандықтан 1-популяцияда анатомиялық көрсеткіштер жоғары болды. 

Erysimum croceum M.Pop популяциялары жағдайының топырақ ерекшеліктерімен байланысы 
Сирек кездесетін түрлер мен олардың популяцияларының қəзіргі жағдайын баға беру үшін оған толық 

кешенді зерттеу жұмыстары жүргізілуі қажет. Өсімдіктерді тазалық индикаторы ретінде біз бағалауымыз 
қажет. Климаттың өзгеруі түрлердің жойылып кетуіне себепші болады. Сонымен қатар топырақтың рН 
мөлшері, топырақ ылығалдылығы жəне топырақтың құрылымдық қабаттары өсімдіктердің таралуы мен 
олардың онтогенетикалық күйінің жағдайларына əсер етеді.  

Алғаш рет Іле Алатауындағы сирек кездесетін, эндемдік түр Erysimum croceum M.Pop популяция-
ларының топырақ ылғалдылығы жəне pH мəнін ескере отырып, кешенді зерттеу жұмыстары жүргізілді.  

 E. croceum үш популяциясы өсетін топырақ ылғалдылығы мен рН мəндерін анықтау үшін əртүрлі 
тереңдіктен топырақ үлгілері зерттеуге алынды. Топырақ кесіндісі əртүрлі қабаттарға ажыратылды. Əр 
қабаттан алынған топырақ үлгілері алдын-ала таза салмағы өлшенген алюминий бюкстарға салынды. 
Топырақ үлгілерінің ылғалды салмағы (алюминий бюкс + топырақ үлгісі) бірден электронды таразымен 
анықталды. Зертхана жағдайында ылғалды топырақ үлгілері 6 сағат бойы 105°С температурада кептіргіш 
шкафта кептірілді. Топырақ үлгілері кептірілген соң эксикаторда салқындатылды, одан кейін олардың 
салмағы қайта өлшенді. Тəжірибелер үш рет қайталанып жүргізілді. Топырақты қабаттарға бөліп, 
сипаттама беру жəне топырақ ылғылдылығын анықтау жалпы қолданылып жүрген тəсілдер бойынша 

жүргізілді. Ылғалдылық % = (В1-В2)/(В2-В)*100% формуласы арқылы есептелінді. Топырақтың рН 
көрсеткішін анықтау «CONSORT – C 931» құрылғысы арқылы 24,8°С температурада анықталды. 

Erysimum croceum топырақ үлгілерінің ылғалдылығын салыстыру барысында, ең жоғары көрсеткіш 2-
популяцияда 15-16 болса, ең төменгі көрсеткіш 3-популяцияда 6-7 болғандығы байқалды. Топырақ 
ылғалдылығы салыстырмалы жоғары (14-15) жəне топырақ pH мəні төмен (4,45) болған бірінші 
популяцияда өсімдіктер жамылғысы көп (95-100%). Үшінші популяцияда топырақ ылғалдылығы төмен (6-
7%), pH мəні де сəйкесінше салыстырмалы түрде төмен (4,87%), осыған байланысты бұл популяцияда 
өсімдік жамылғысы салыстырмалы кедейлеу (85%).  

Эндемдік, жəне сирек Erysimum croceum өсімдігінің үш популяциясын зерттеу нəтижесі осы түрдің 
таралу аймағы кең емес екендігін көрсетсе, топырағына жүргізілген зерттеу жұмыстары оның ылғал-
дылығы жоғары жəне pH мəні 5,85 болған жерде өсімдік жамылғысын жақсы екендігін көрдік. 

